
នាព្រឹកមួយ គីជូបានភ្ញាក់ពីព្រលឹម ហើយនិយាយទាំងស្ងាបថា 

"ដល់ពេលទៅស្ទូចត្រីហើយ"។



គីជូបានជួបឆូរ៉ូតាមផ្លូវទៅកាន់ស្រះទឹក។ 

ពួកគេទាំងពីរជាមិត្តល្អដែលតែងតែលេងជាមួយគ្នារាល់ថ្ងៃ។



មូនីយ៉ាបានឃើញពួកគេដើរដោយកាន់សន្ទូចក្នុងដៃ។ 

ពួកគេនិយាយទៅកាន់មូរីយ៉ាថា 

"ពួកយើងកំពុងដើរទៅស្រះដើម្បីស្ទូចត្រី។ 

ឯងចង់ទៅជាមួយពួកយើងទេ?"



នាងតូច មូនីយ៉ាក៏បានគិតមួយសន្ទុះ ហើយឆ្លើយថា "កុំធ្វើឣ៊ីចឹងអី! 

ត្រីនឹងងាប់ ប្រសិនបើគ្មានទឹក"។



គីជូនិងឆូរ៉ូ​ មិនបានស្ដាប់អ្វីដែល នាងតូចមូនីយ៉ាបាននិយាយនោះទេ។ 

ពួកគេក៏ដើរតម្រង់ទៅស្រះទឹកតែម្ដង។



គីជូ និងឆូរ៉ូ កំពុងអង្គុយស្ទូចត្រីនៅមាត់ស្រះ។ ភ្លាមនោះ 

ស្រាប់តែមានត្រី២​ក្បាល​ហែល​កាត់​ផ្លែ​សន្ទូច​របស់​ពួកគេ ។​​ ត្រី​មួយក្បាល​តូច​ 

និង​​ មួយ​ក្បាល​ទៀត​ធំ។​



មួយសន្ទុះក្រោយមក ក៏មានត្រីមួយក្បាលទៀតហែលចូលមក។ 

វាគឺជាត្រីដ៏ធំមួយ ដែលគីជូ និងឆូរ៉ូមិនធ្លាប់បានឃើញពីមុនមកឡើយ 

ដែលធ្វើឲ្យពួកគេភ្ញាក់ផ្អើល។ ​មូនីយ៉ានិយាយទាំងអស់សំណើចថា៖ 

"វាធំជាងជើងរបស់ឪពុកយើងទៅទៀត។



គីជូ និងឆូរ៉ូកាន់ដងសន្ទូចរបស់ពួកគេយ៉ាងណែន។ គីជូបានស្រែកថា 

"ត្រីរបស់ខ្ញុំ!" ចំណែកឯឆូរ៉ូក៏ស្រែកដែរថា "ទេ... ត្រីរបស់ខ្ញុំទេ!"



គីជូ ប្រឹងទាញដងសន្ទូចរបស់ខ្លួនយ៉ាងខ្លាំង... 

ចំណែកឯឆូរ៉ូវិញក៏បានខំប្រឹងទាញសន្ទូចរបស់គេខ្លាំងជាងគីជូទៅទៀត...



ផោះ! សន្ទូចរបស់ពួកគេទាំងពីរបានលាន់ឮសំឡេងបាក់សូរផូសៗ។ 

គីជូបានដួលលើដីឮសូរតែព្រូស។ ចំណែកឯឆូរ៉ូវិញ 

ក៏បានធ្លាក់ចូលទៅក្នុងស្រះឮសូរតែប្រូង។



មានរឿងអ្វីកើតឡើង? តើអ្នកគិតយ៉ាងម៉េចដែរ? ការពិត 

ត្រីទាំងនោះពាំខ្សែសន្ទូចរបស់គីជូ និងឆូរ៉ូចងភ្ជាប់នឹងថ្ម!

